Nafarroako Parlamentuko Mahaiak, 2017ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako galdera, administrazio publikoetako energia-kontsumo oso-osoa energia berriztagarrien bidez egiteko aukera aztertzeko akordioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 13an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

2017rako aurrekontuen foru lege proiektuaren negoziazioan zehar konturatu ahal izan ginen diru askoko kontu-sail ugari daudela Administrazio Publikoaren energia-kontsumoari buruzkoak. Gauzak horrela, lau alderdiek erabaki genuen kontsumo hori energia berriztagarrien bidez soilik egiteko aukera aztertuko zela.

Zertan da akordio hori? Kontsumo hori energia berriztagarrien kontsumo- eta ekoizpen-kooperatiben bidez egiteko modurik egonen al litzateke?

Iruñean, 2017ko otsailaren 9an

Foru parlamentaria: Laura Pérez Ruano

